
Aningaasaqarnermut Ataatsimiititaliap suliaq nr. 01.31.06/08-00396 pillugu arfininngornermi

ulloq 13. december 2008-mi aalajangiinera pillugu Naalakkersuisunut ilisimatitsineq

(Naalakkersuisut siulittaasuata ulloq 11. december 2008-mi aalajangigaa)

Kultureqarnermut, I l inniartitaanermut, I l isimatusarnermut I lageeqarnermullu

Naalakkersuisoqarfimmut (KIIIN) ilassutitut aningaasaliisoqarnissaanik qinnuteqaat

Naalakkersuisut inassutigaat,

Kontumi pingaarnermi 40.01.01-imi, Kultureqarnermut, Ilinniartitaanermut, Ilisimatusarnermut

Ilageeqarnermullu Naalakkersuisoqarfimmut tunngasumi aningaasaliissutit 374.000 kr.-inik

ilaneqassasut.

Kontumi pingaarnermi 40.60.13-imi, Kalaallit Nunaanni ilagiinnut tunngasumi aningaasaliissutit

1.200.000 kr.-inik ilaneqassasut.

Kontumi pingaarnermi 40.90.05-imi, Ilinniartut ineqarfiisa Allaffeqarfiannut tunngasumi (62.01.05)

aningaasaliissutit 448.000 kr.-inik ilaneqassasut.

Kontumi pingaarnermi 40.91.08-mi, Inuussutissarsiutinut ilinniartitaanerni ilinniarfinnut tunngasumi

aningaasaliissutit 2.500.000 kr.-inik ilaneqassasut.

Kontumi pingaarnermi 40.93.01-imi, Ilinniagaqarnersiuteqartitsivimmut tunngasu,o (62.03.11),

aningaasaliissutit 446.000 kr.-inik ilaneqassasut.

Kontumi pingaarnermi 40.93.08-mi, Immikkut ittumik akiliutinut, angalanermut aningaasartuutinut,

il.il. sullissiveqarfinnut tunngasumi (62.03.11), aningaasaliissutit 2.000.000 kr.-inik ilaneqassasut.

Kontumi pingaarnermi 40.10.15-imi, Atuarfimmi nerisaqartitsinermut tunngasumi aningaasaliissutit

4.700.000 kr.-inikikilineqassasut

Kontumi pingaarnermi 20.11.50-imi, Ingerlatsinermut sillimmatinut tunngasumi aningaasaliissutit

800.000 kr.-inik ikilineqassasut.

IST-p 2008-mut inernera 1.468.000 kr.-inik ikilisinneqassasoq.

Aningasaqarnermut Ataatsimiititaliap oqaaseqaatai

Ukiup naalivinnerani aningaasaliissutit allanngortinneqarnissaat pillugit qinnuteqaatit

nassiunneqartarnerat naapertuutinngitsoq ataatsimiititaliap ukiut arlallit ingerlaneranni

akuttunngitsumik eqqaasitsissutigisarsimavaa, taamaattoqartillugumi pineqartoq tassaagajuttarmat

aningaasaliissutit atoriikkallu akornanni naatsorsuutitigut naapertuuttunngortitsinissamik

siunertaqarluni aningaasat atorneqareerneranni an ingaasaliissuteqarnissaq. Aningaasat

atorneqareerneranni  aningaasal i issut i t  Aningaasaqarnermut Ataats imi i t i ta l iamit

akuer ineqars innaanngi tsut  missingersuut i t  p i l lugi t  inats immi a l lassimavoq.

Aningaasat atorneqareerneranni aningaasaliissuteqarnissaq suliami matumani

qularnanngitsumik pineqarmat,  tamannarpiaq pissutigalugu qinnuteqaatip

akuersissutigineqarnissaa ataatsimiit i tal iamit  kissaatigineqanngilaq.

Aammattaaq ataatsimiititaliap maluginiarpaa konto pingaarneq 40.01.01-mut aningaasanik

saniatigut qinnuteqartoqartoq oktober 2008-mi sulisumut suliap ilaatigut naammassineqarnissaa

pissutigalugu. Ataatsimiititaliap eqqaamasariaqarpaa martsimi 2007-imi (AIS08-mut

ataatsimiititaliap apeqqutaa naapertorlugu) aamma 2005-imi (Suliaq 05-121) KIIIN-imi sulisunut

suliat pissutigalugit aningaasanik saniatigut qinnuteqartoqarnissaa pisariaqarsimammat. Tamanna

eqqarsarnartoqarpoq.



Kontomut pingaarnermut 62.03.11-mut, Immikkut akiliutit, angalanermut aningaasartuutit il.il.

tunngasumut atatillugu AIS09-mut Ataatsimiititaliap apeqqutaanut Naalakkersuisunit

akissut imatut issuagaq Ataatsimiititaliap maluginiarpaa:

"Apeqqut

Kontomi pingaarnermi aningaasartuutit aqunneqarnissaat Naalakkersuisut siusinnerusukkut

assorsuaq ajornakusoortissimavaat, tamannalu missingersuusiornermut inatsimmut

akerliulluinnartumik 2006-imi akuersissutitaqanngitsumik atuinerussuteqarnermik kinguneqarpoq.

Tamanna tunngavigalugu eqqumiiginanngitsuunngilaq 2009-mi ukiumut ilinniartut 2008-mut

sanilliullugu 10 pct.-imik amerlanerunissaat naatsorsuutigineqarmat, aningaasaliissutissatulli

siunnersuutigineqartut taamaallaat 3 pct.-ip missaani qaffariassallutik. Missingersuutinik taggiineq

piviusorsiortuusoq Naalakkersuisut qularutiginngilaat?

 

Akissut 

 Ukiunut siuliinut naleqqiullugu angalanermut aningaasartuutit annikillisimapput, tassa billettit

aappaluttut atorneqartarnissaat pillugu Aningaasaqarnermut Ataatsimiititaliamit inassut maanna

atulerneqarnikuummat. Tamatuma kinguneraa kontomi pingaarnermi matumani atuineq

aningaasaliissutit iluini ingerlanneqarsinnaasutut naatsorsuutigineqarluni."

2008-mi aningaasaliissutit 5 pct.-mik qaangerneqarnissaat naatsorsuutigineqartariaqarmat

soorunami toqqissisimananngilluinnarpoq, Naalakkersuisut 2008-mut naleqqiullugu suliami 2009-

mi 10 pct.-mik qaangerniarneqarmat, ilassutitullu aningaasaliissuteqartoqanngitsoq suli 2009-mi

aningaasal i issut i t  taamaal laat 3 pct.-mik 2008-minngaanni i t  qaffasinnerummata.

Aningaasali issutissatut qinnuteqaat akuerineqassagaluarpat imalissaaq: 2009-mi

aningaasaliissutit 2008-mi aningaasaliissutinit 2 pct.-mik annikinnerussapput. 2009-mi

aningaasaliissutinik aqutsineq eqqarsaatigalugu Naalakkersuisut immikkut nakkutilliinissaannut

tamanna tunngavissiisariaqarpoq.

Aningaasaqarnermut Ataatsimiititaliap aalajangiinera

Siuliani allassimasutut paasinnilluni Naalakkersuisunit inassuteqaatit Aningaasaqarnermut

Ataatsimiititaliap akuerisinnaanngilai.

Inussiarnersumik inuulluaqqusillunga

Augusta Salling

Aningaasaqarnermut Ataatsimiititaliap siulittaasua


